
Krama Stotram

க்ரமஸ்தோத்ரம்

அயம் து:³க²வ்ராதவ்ரதபரிக³மே பாரணவிதி⁴-
ர்மஹாஸௌக்²யாஸாரப்ரஸரணரஸே து³ர்தி³நமித³ம் ।

யத³ந்யந்யக்க்ரு’த்யா விஷமவிஶிக²ப்லோஷணகு³ரோ-
ர்விபோ:⁴ ஸ்தோத்ரே ஶாஶ்வத்ப்ரதிப²லதி சேதோ க³தப⁴யம் ॥ 1॥

விம்ரு’ஶ்ய ஸ்வாத்மாநம் விம்ரு’ஶதி புந:ஸ்துத்யசரிதம்
ததா²ஸ்தோதா ஸ்தோத்ரே ப்ரகடயதி பே⁴தை³கவிஷயே ।

விம்ரு’ஷ்டஶ்ச ஸ்வாத்மா நிகி²லவிஷயஜ்ஞாநஸமயே
ததி³த்த²ம் த்வத்ஸ்தோத்ரேऽஹமிஹ ஸததம் யத்நரஹித:॥ 2॥

அநாம்ரு’ஷ்ட:ஸ்வாத்மா ந ஹி ப⁴வதி பா⁴வப்ரமிதிபா⁴க்
அநாம்ரு’ஷ்ட:ஸ்வாத்மேத்யபி ஹி ந விநாऽऽமர்ஶநவிதே:⁴ ।

ஶிவஶ்சாஸௌ ஸ்வாத்மா ஸ்பு²ரத³கி²லபா⁴வைகஸரஸ-

ஸ்ததோऽஹம் த்வத்ஸ்தோத்ரே ப்ரவணஹ்ரு’த³யோ நித்யஸுகி²த:॥ 3॥
விசித்ரைர்ஜாத்யாதி³ப்⁴ரமணபரிபாடீபரிகரை-
ரவாப்தம் ஸார்வஜ்ஞம் ஹ்ரு’த³ய யத³யத்நேந ப⁴வதா ।

தத³ந்தஸ்த்வத்³வோத⁴ப்ரஸரஸரணீபூ⁴தமஹஸி
ஸ்பு²டம் வாசி ப்ராப்ய ப்ரகடய விபோ:⁴ ஸ்தோத்ரமது⁴நா ॥ 4॥

விது⁴ந்வாநோ ப³ந்தா⁴பி⁴மதப⁴வமார்க³ஸ்தி²திமிமாம்
ரஸீக்ரு’த்யாநந்தஸ்துதிஹுதவஹப்லோஷிதபி⁴தா³ம் ।

விசித்ரஸ்வஸ்பா²ரஸ்பு²ரிதமஹிமாரம்ப⁴ரப⁴ஸாத்
பிப³ந் பா⁴வாநேதாந் வரத³ மத³மத்தோऽஸ்மி ஸுகி²த:॥ 5॥

ப⁴வப்ராஜ்யைஶ்வர்யப்ரதி²தப³ஹுஶக்தேர்ப⁴க³வதோ
விசித்ரம் சாரித்ரம் ஹ்ரு’த³யமதி⁴ஶேதே யதி³ தத: ।

கத²ம் ஸ்தோத்ரம் குர்யாத³த² ச குருதே தேந ஸஹஸா
ஶிவைகாத்ம்யப்ராப்தௌ ஶிவநதிருபாய: ப்ரத²மக:॥ 6॥

க்ரமஸ்தோத்ரம்

ஜ்வலத்³ரூபம் பா⁴ஸ்வத்பசநமத² தா³ஹம் ப்ரகடநம்
விமுச்யாந்யத்³வஹ்நே: கிமபி க⁴டதே நைவ ஹி வபு: ।

ஸ்துவே ஸம்வித்³ரஶ்மீந் யதி³ நிஜநிஜாம்ஸ்தேந ஸ நுதோ
ப⁴வேந்நாந்ய: கஶ்சித்³ ப⁴வதி பரமேஶஸ்ய விப⁴வ:॥ 7॥

விசித்ராரம்ப⁴த்வே க³லிதநியமே ய: கில ரஸ:

பரிச்சே²தா³பா⁴வாத் பரமபரிபூர்ணத்வமஸமம் ।
ஸ்வயம் பா⁴ஸாம் யோக:³ஸகலப⁴வபா⁴வைகமயதா

விருத்³தை⁴ர்த⁴ர்மௌகை:⁴ பரசிதிரநர்கோ⁴சிதகு³ணா ॥ 8॥
இதீத்³ரு’க்ஷை ரூபைர்வரத³ விவித⁴ம் தே கில வபு-
ர்விபா⁴தி ஸ்வாம்ஶேऽஸ்மிந் ஜக³தி க³தபே⁴த³ம் ப⁴க³வத: ।

ததே³வைதத்ஸ்தோதும் ஹ்ரு’த³யமத² கீ³ர்பா³ஹ்யகரண-

ப்ரப³ந்தா⁴ஶ்ச ஸ்யுர்மே ஸததமபரித்யக்தரப⁴ஸ:॥ 9॥
தவைவைகஸ்யாந்த:ஸ்பு²ரிதமஹஸோ போ³த⁴ஜலதே⁴- (தவைகைகஸ்யாந்த:)
ர்விசித்ரோர்மிவ்ராதப்ரஸரணரஸோ ய:ஸ்வரஸத: ।

த ஏவாமீ ஸ்ரு’ஷ்டிஸ்தி²திலயமயஸ்பூ²ர்ஜிதருசாம்
ஶஶாங்கார்காக்³நீநாம் யுக³பது³த³யாபாயவிப⁴வா:॥ 10॥

அதஶ்சித்ராசித்ரக்ரமததி³தராதி³ஸ்தி²திஜுஷோ
விபோ: ⁴ ஶக்தி: ஶஶ்வத்³ வ்ரஜதி ந விபே⁴த³ம் கத²மபி ।

ததே³தஸ்யாம் பூ⁴மாவகுலமிதி தே யத்கில பத³ம்
ததே³காக்³ரீபூ⁴யாந்மம ஹ்ரு’த³யபூ⁴ர்பை⁴ரவ விபோ⁴ ॥ 11॥

அமுஷ்மாத் ஸம்பூர்ணாத் வத ரஸமஹோல்லாஸஸரஸா-
ந்நிஜாம் ஶக்திம் பே⁴த³ம் க³மயஸி நிஜேச்சா²ப்ரஸரத: ।

அநர்க⁴ம் ஸ்வாதந்த்ர்யம் தவ ததி³த³மத்யத்³பு⁴தமயீம்
ப⁴வச்ச²க்திம் ஸ்துந்வந் விக³லிதப⁴யோऽஹம் ஶிவமய:॥ 12॥

இத³ந்தாவத்³ரூபம் தவ ப⁴க³வத: ஶக்திஸரஸம்
க்ரமாபா⁴வாதே³வ ப்ரஸப⁴விக³லத்காலகலநம் ।

மந:ஶக்த்யா வாசாப்யத² கரணசக்ரைர்ப³ஹிரதோ²
க⁴டாத்³யைஸ்தத்³ரூபம் யுக³பத³தி⁴திஷ்டே²யமநிஶம் ॥ 13॥

க்ரமோல்லாஸம் தஸ்யாம் பு⁴வி விரசயந் பே⁴த³கலநாம்
ஸ்வஶக்தீநாம் தே³வ ப்ரத²யஸி ஸதா³ஸ்வாத்மநி தத: । (தே³வ:)

க்ரியாஜ்ஞாநேச்சா²க்²யாம் ஸ்தி²திலயமஹாஸ்ரு’ஷ்டிவிப⁴வாம்
த்ரிரூபாம் பூ⁴யாஸம் ஸமதி⁴ஶயிதும் வ்யக்³ரஹ்ரு’த³ய:॥ 14॥ (த்ரிரூபா)

பரா ஸ்ரு’ஷ்டிர்லீநா ஹுதவஹமயீ யாத்ர விலஸத்- (விலஸேத்)
பரோல்லாஸௌந்முக்²யம் வ்ரஜதி ஶஶிஸம்ஸ்பர்ஶஸுப⁴கா³ ।

ஹுதாஶேந்து³ஸ்பா²ரோப⁴யவிப⁴வபா⁴க்³பை⁴ரவவிபோ⁴
தவேயம் ஸ்ரு’ஷ்ட்யாக்²யா மம மநஸி நித்யம் விலஸதாத் ॥ 15॥

விஸ்ரு’ஷ்டே பா⁴வாம்ஶே ப³ஹிரதிஶயாஸ்வாத³விரஸே
யதா³ தத்ரைவ த்வம் ப⁴ஜஸி ரப⁴ஸாத்³ ரக்திமயதாம் ।

ததா³ ரக்தா தே³வீ தவ ஸகலபா⁴வேஷு நநு மாம்
க்ரியாத்³ரக்தாபாநக்ரமக⁴டிதகோ³ஷ்டீ²க³தக்⁴ரு’ணம் ॥ 16॥

ப³ஹிர்வ்ரு’த்திம் ஹாதும் சிதிபு⁴வமுதா³ராம் நிவஸிதும்
யதா³ பா⁴வாபே⁴த³ம் ப்ரத²யஸி விநஷ்டோர்மிசபல: ।

ஸ்தி²தேர்நாஶம் தே³வீ கலயதி ததா³ஸா தவ விபோ⁴
ஸ்தி²தே:ஸாம்ஸாரிக்யா: கலயது விநாஶம் மம ஸதா³॥ 17॥

ஜக³த்ஸம்ஹாரேண ப்ரஶமயிதுகாம:ஸ்வரப⁴ஸாத்
ஸ்வஶங்காதங்காக்²யம் விதி⁴மத² நிஷேத⁴ம் ப்ரத²யஸி ।

இமம்ஸ்ரு’ஷ்ட்வேத்த²ம் த்வம் புநரபி ச ஶங்காம் வித³லயந் (யமம்ஸ்ரு’ஷ்ட்வேத்த²ம்)
மஹாதே³வீ ஸேயம் மம ப⁴வப⁴யம் ஸந்த³லயதாம் ॥ 18॥

விலீநே ஶங்கௌகே⁴ ஸபதி³ பரிபூர்ணே ச விப⁴வே
க³தே லோகாசாரே க³லிதவிப⁴வே ஶாஸ்த்ரநியமே ।

அநந்தம் போ⁴க்³யௌக⁴ம் க்³ரஸிதுமபி⁴தோ லம்படரஸா
விபோ⁴ ஸம்ஸாராக்²யா மம ஹ்ரு’தி³ பி⁴தா³ம்ஶம் ப்ரஹரது ॥ 19॥

ததி³த்த²ம் தே³வீபி: ⁴ ஸபதி³ த³லிதே பே⁴த³விப⁴வே
விகல்பப்ராணாஸௌ ப்ரவிலஸதி மாத்ரு’ஸ்தி²திரலம் ।

அத:ஸம்ஸாராம்ஶம் நிஜஹ்ரு’தி³ விம்ரு’ஶ்ய ஸ்தி²திமயீ
ப்ரஸந்நா ஸ்யாந்ம்ரு’த்யுப்ரலயகரணீ மே ப⁴க³வதீ ॥ 20॥

ததி³த்த²ம் தே திஸ்ரோ நிஜவிப⁴வவிஸ்பா²ரணவஶா-
த³வாப்தா:ஷட்சக்ரம் க்ரமக்ரு’தபத³ம் ஶக்தய இமா: ।

க்ரமாது³ந்மேஷேண ப்ரவித³த⁴தி சித்ராம் பு⁴வி த³ஶா-
மிமாப்⁴யோ தே³வீப்⁴ய: ப்ரவணஹ்ரு’த³ய:ஸ்யாம் க³தப⁴ய:॥ 21॥

இமாம் ருந்தே⁴ பூ⁴மிம் ப⁴வப⁴யபி⁴தா³தங்ககரணீம்
இமாம் போ³தை⁴காந்தத்³ருதிரஸமயீம் சாபி வித³தே⁴ ।

ததி³த்த²ம் ஸம்போ³த⁴த்³ருதிமத² விலுப்யாஶுப⁴ததீ-
ர்யதே²ஷ்டம் சாசாரம் ப⁴ஜதி லஸதாத் ஸா மம ஹ்ரு’தி³॥ 22॥

க்ரியாபு³த்³த்⁴யக்ஷாதே:³ பரிமிதபதே³ மாநபத³வீ-
மவாப்தஸ்ய ஸ்பா²ரம் நிஜநிஜருசா ஸம்ஹரதி யா ।

இயம் மார்தண்ட³ஸ்ய ஸ்தி²திபத³யுஜ:ஸாரமகி²லம்
ஹடா²தா³கர்ஷந்தீ க்ரு’ஷது மம பே⁴த³ம் ப⁴வப⁴யாத் ॥ 23॥

ஸமக்³ராமக்ஷாலீம் க்ரமவிரஹிதாமாத்மநி முஹு-
ர்நிவேஶ்யாநந்தாந்தர்ப³ஹலிதமஹாரஶ்மிநிவஹா ।

பரா தி³வ்யாநந்த³ம் கலயிதுமுதா³ராத³ரவதீ
ப்ரஸந்நா மே பூ⁴யாத் ஹ்ரு’த³யபத³வீம் பூ⁴ஷயது ச ॥ 24॥

ப்ரமாணே ஸம்லீநே ஶிவபத³லஸத்³வைப⁴வவஶா-
ச்ச²ரீரம் ப்ராணாதி³ர்மிதக்ரு’தகமாத்ரு’ஸ்தி²திமய: ।

யதா³ காலோபாதி: ⁴ ப்ரலயபத³மாஸாத³யதி தே
ததா³ தே³வீ யாஸௌ லஸதி மம ஸா ஸ்தாச்சி²வமயீ ॥ 25॥

ப்ரகாஶாக்²யா ஸம்வித் க்ரமவிரஹிதா ஶூந்யபத³தோ
ப³ஹிர்லீநாத்யந்தம் ப்ரஸரதி ஸமாச்சா²த³கதயா ।

ததோऽப்யந்த:ஸாரே க³லிதரப⁴ஸாத³க்ரமதயா
மஹாகாலீ ஸேயம் மம கலயதாம் காலமகி²லம் ॥ 26॥

ததோ தே³வ்யாம் யஸ்யாம் பரமபரிபூர்ணஸ்தி²திஜுஷி
க்ரமம் விச்சி²த்³யாஶு ஸ்தி²திமதிரஸாத்ஸம்வித³த⁴தி ।

ப்ரமாணம் மாதாரம் மிதிமத²ஸமக்³ரம் ஜக³தி³த³ம் (மிதமத²)
ஸ்தி²தாம் க்ரோடீ³க்ரு’த்ய ஶ்ரயதி மம சித்தம் சிதிமிமாம் ॥ 27॥

அநர்க³லஸ்வாத்மமயே மஹேஶே திஷ்ட²ந்தி யஸ்மிந் விபு⁴ஶக்தயஸ்தா: ।
தம் ஶக்திமந்தம் ப்ரணமாமி தே³வம் மந்தா²நஸம்ஜ்ஞம் ஜக³தே³கஸாரம் ॥ 28॥
இத்த²ம் ஸ்வஶக்திகிரணௌக⁴நுதிப்ரப³ந்தா⁴ந் (ப³ந்தா⁴த்)
ஆகர்ண்ய தே³வ யதி³ மே வ்ரஜஸி ப்ரஸாத³ம் ।

தேநாஶு ஸர்வஜநதாம் நிஜஶாஸநாம்ஶு-

க்ரமஸ்தோத்ரம்

ஸம்ஶாந்திதாகி²லதம:படலாம் விதே⁴யா:॥ 29॥
ஷட்ஷஷ்டி²நாமகே வர்ஷே நவம்யாமஸிதேऽஹநி ।
மயாऽபி⁴நவகு³ப்தேந மார்க³ஶீர்ஷே ஸ்துத: ஶிவ:॥ 30॥
॥ இதி ஶ்ரீஅபி⁴நவகு³ப்தபாதா³சார்யக்ரு’தம் க்ரமஸ்தோத்ரம் ஸம்பூர்ணம் ॥

